
Giuanna Caviezel: «Jau na sun betg
ina persuna dal venter»
Ella è responsabla per la versiun rumantscha
dad ina da las publicaziuns las pli enconuschen-
tas e derasadas enSvizra: Giuanna Caviezel
(29) è la manadra dal Post da translaziun ru-
mantsch da la Confederaziun, e tar sias incum-
bensas tutga er il cudeschet da votaziun cotschen.

Ins pudess perfin dir ch’ella saja la «Miss 
Rumantscha» da la Confederaziun. 
L’amur per ils linguatgs ha la dunna da 
Vrin scuvrì durant ses temp a la Scola 
chantunala a Cuira. Il mument empren-
da ella norvegiais, quai per pudair adem-
plir in di ses siemi d’abitar u almain da far 
in lung viadi tras il pajais scandinav. Ella 
è persvasa che mo cun pudair discurrer il 
linguatg dals indigens, possian ins propi 
vegnir en contact cun ina cultura estra. 
Redacziun: Adrian Camartin

